
MINUTI

Il-Minuti tas-Seduta Nru 40 li saret fl-1 ta' Marzu, 2000, ġew konfermati.

  THE CHAIRMAN (Onor. Leo Brincat): Il-korrispondenza li għandna hija fil-fatt marbuta ma' l-item li għandna għad-diskussjoni u allura nissuġġerixxi li  tiġi relatata magħha. Irċevejt ittra anonima u biex niggwida ruħi rajt eżattament x'kien iddeċieda dan il-kumitat meta fl-imgħoddi rċieva ittri anonomi. Irrid nirriferi għal dak li kien qal is-Sur Lino Spiteri, li kien chairman meta fil-laqgħa ta' l-1 ta' Lulju, 1996, kien qal dawn il-preċiżi kelmiet:

"Nirrepeti li dan il-kumitat m'huwiex landa taż-żibel u minn issa 'l quddiem lanqas biss se ngħid li nkun irċevejt ittri anonimi."

Jiena naqbel ma dan il-kliem tas-Sur Spiteri u xtaqt nara jekk hawnx xi kummenti min-naħa tagħkom dwar kif għandhom jiġu trattati ittri anomimi 'l quddiem. Li nappella biss huwa li whatever we decide ma ninkoraġġux lil persuni oħra biex jibagħtu ittri anonomimi 'l quddiem. Min għandu xi każijiet x'jissostanzja għandu jiġi 'l quddiem bid-dettalji kollha, jidentifika ruħu, u aħna nkunu lesti li nagħtu l-attenzjoni kollha neċessarja.  Hawn xi kummenti? (Onor. Membri: No) Jidher li hawn qbil,  għaldaqstant neħodha li l-ittra tal-lum se tiġi njorata u minn issa 'l quddiem meta nirċievi xi ittri anonomi dawn lanqas biss jiġu recorded fil-proceedings tal-kumitat.  

 FOLLOW UP REPORT TA' L-AWDITUR DWAR KUNĊERTI ORGANIZZATI MIT-TA' QALI NATIONAL PARK COMMITTEE FL-1998.
  THE CHAIRMAN: Nistgħu ngħaddu għall-business tal-lum. Fil-fatt għandna item waħda, li hija l-kwestjoni ta' Ta' Qali Concerts. Nistieden lill-Awditur Ġenerali, lid-Deputat Awditur Ġenerali u xi persuni oħra li jħoss li għandu jkollu miegħu. Naħseb li qabel nitrattaw korrispondenza li rċevejna aħna u li rċieva l-iSpeaker f'dan il-każ, liema korrispondenza  jiena ċċirkolajt mal-membri ta' dan il-kumitat, forsi jkun opportun jekk l-Awditur Ġenerali jagħmel brief summary min-naħa tiegħu tal-konklużjonijiet.  

   IS-SUR JOSEPH G. GALEA (Awditur Ġenerali):  Sur President, bil-permess tiegħek nixtieq ngħid li l-aħħar darba semmejna xi korrispondenza li rċevejna mingħand is-Sindku tax-Xewkija. Dakinhar ma kellix ir-risposta lesta pero' llum nista' ngħidlek li jiena rċevejt din il-korrispondenza pero' ma ħassejtx li dak huwa kompitu ta' l-Awditur Ġenerali u rreferejna għad-direttorat biex jieħdu l-passi neċessarji. Issa mill-media smajt li kien hemm xi court case fuqha wkoll.  

  Sur President,  qabel nibda nagħti daqsxejn background nixtieq nesprimi daqsxejn diżappunt għal dawk iż-żewġ ittri li għoġbok tgħaddili kopja tagħhom rigward ir-rapport. Aħna nafu illi x-xogħol tagħna huwa antipatiku ħafna, pero' b'daqshekk ma jfissirx illi post li huwa mwaqqaf b'daqshekk orgoglio mill-Parlament għandu jiġi trattat b'dak il-kliem.  Jiena min-naħa tiegħi ma nistax nitlob li jkun hemm apoloġija imma nixtieq li dan il-kumitat jagħti daqsxejn attenzjoni lill-operat tiegħi li diġa' huwa fih innifsu diffiċli, biex dan ma jsirx aktar diffiċli billi noqgħod nintilef f'din it-tip ta' korrispondenza u ta' kummenti.  

  Biex nibda fuq li tlabtni inti, Sur President, l-oġġettiv ta' dan il-follow-up audit li qabbadna nagħmlu dan il-kumitat kien biex naċċertaw li fondi pubbliċi utilizzati għall-organizzazzjoni ta' dawn il-kunċerti kienu value for money, biex naċċertaw illi l-fondi kollha kienu accounted for u li l-accounts kienu jirrikonċiljaw ruħhom. Oġġettiv ieħor kien biex nissottomettu rakkommandazzjonijiet bi skop illi għada pitgħada jkun hemm aktar accountability meta  jiġu organizzati  dawn it-tip ta' affarijiet.

  Min-naħa tagħna, wara li rajna l-andament kollu ta' dak li kien jeżisti, fuq it-talba li għamlilna membru minn dan il-kumitat aħna għandna l-korrispondenza u l-manuskritti kollha neċessarji pero' bil-permess tiegħek nitlob li jekk kemm-il darba se jiġu miflija f'dan il-kumitat, dan isir kemm jista' jkun b'low profile. Jekk kemm-il dabra dan il-kumitat huwa f'pożizzjoni li jaċċetta nitlob ukoll lill-membri kollha jew dawk l-aktar li huma ntiżi fis-suġġett jiġu l-uffiċċju, fejn għandhom il-faċilitajiet kollha jew inkella s-suġġett jiġi trattat in camera.    

  THE CHAIRMAN:  Hawn kummenti fuq il-mod kif qed jissuġġerixxi l-Awditur Ġenerali li nipproċedu dwar l-informazzjoni li ġiet mitluba? L-Onor. Austin Gatt.

  ONOR. AUSTIN GATT: Sur President, din in-naħa diġa' ġiet approached informalment minnek biex is-seduti rigward dan ir-rapport isiru in camera pero' din in-naħa assolutament ma taqbilx. Jidhrilna li dan huwa kumitat pubbliku tal-Parlament u l-iskop tiegħu m'huwiex biss għas-sodisfazzjon ta' dawn il-membri imma għas-sodisfazzjon tal-Kamra u tal-pubbliku kollu. Minħabba f'hekk din in-naħa ma jidhrilhiex li hemm xi raġuni partikolari għaliex xi laqgħat għandhom isiru in camera, aktar u aktar meta l-Awditur huwa f'pożizzjoni li hija protetta fil-Kostituzzjoni. Jiena konvint illi xogħlu għamlu bl-onesta' kollha possibbli u allura ma nara ebda skop għax għandna nitfgħu xi dell fuq xi ħadd bis-sempliċi fatt li ngħalqu l-bibien għal diskussjoni li tista' ssir, jew l-eżami li jista' jsir minna fuq dan ir-rapport.  Din  in-naħa assolutament ma taqbilx li tara xi ħaġa privatament jew tisma' xi nies privatament.

  THE CHAIRMAN: For the record nixtieq nippreċiża li meta jiena tkellimt dwar dan is-suġġett ma'l-Onor. Pullicino u f'okkażjoni oħra mal-Ministru Gatt jiena ma kontx qed nagħmel dan fuq inizjattiva personali imma kont qed nagħmlu wara li kont ġejt avviċinat min-naħa ta' l-Awditur Ġenerali minħabba li dan ħass li qisu hu u l-uffiċċju tiegħu kienu se jispiċċaw in the dock aktar milli mod ieħor. Jiena nikkonferma li kemm l-Onor. Pullicino kif ukoll l-Onor. Gatt, meta kellimthom wieġbu fis-sens li wieġeb fih il-Ministru Gatt illum imma naħseb li for the record kien xieraq li nippreċiża l-pożizzjoni tiegħi biex ħadd ma jieħu l-impressjoni li jiena nappartjeni għall-parti li kienet fil-gvern dakinhar u allura b'xi mod jew ieħor qed nipprova noħnoq id-diskussjoni f'dan il-kumitat.  

  ONOR. AUSTIN GATT: Sur President, biex nuri konfort min-naħa tiegħi  nikkonferma li dan il-kliem għedtu lili wkoll inti dakinhar.

  THE CHAIRMAN:  Is-Sur Galea.

 IS-SUR. JOSEPH G. GALEA: Ma' l-argument li ġibna li forsi se ninżlu in the dock, kif ħarġet l-espressjoni, dawk tawni aċċertazzjoni li m'huwiex il-każ.  Id-diffikulta' qegħda fil-fatt li f'dan il-kas għandna xiehda ta' uffiċċju minn fuq għal isfel u minn isfel għal fuq.  Issa Malta hija żgħira u l-uffiċċji iżgħar.  Ma rridx li xi ħadd isofri xi konsegwenzi minħabba  xi informazzjoni li tawna u li fuqha bbażajna pero' t-trasparenza min-naħa tagħna hija garantita.  Barra minn hekk aħna qed ikollna ħafna xogħol investigattiv u  ma nħossux li għada pitgħada se nissodaw idejna jekk kemm-il darba se nuru s-sorsi kollha minn fejn ġibnihom. Barra minn hekk waħda mill-affarijiet li qed inbatu ħafna fiha hi li rridu nistabbilixxu ċerta fiduċja fl-uffiċċju tiegħi. Min-naħa tiegħi qed ngħidilkom kemm hija diffiċli u kemm aktar tkun diffiċli jekk kemm-il darba għada pitgħada wieħed jgħidli: Isma', dik l-informazzjoni tajtielhek b'ċerta konfidenzjalita'. Ma jfissirx li għada pitgħada ta' taħtu jgħidlu: X'mort tgħid fuqi.  Jew ta' fuqu jgħid lil ta' taħtu:  X'għedt fuqi.  Jiena nħalliha hemmhekk.  Jiena uffiċjal tal-Kamra, qiegħed hawn biex naqdi l-parlament u naqdi l-poplu, u b'dak li tgħiduli jiena mmexxi.

  THE CHAIRMAN:  Il-Ministru Gatt.

  ONOR. AUSTIN GATT: Mr Chairman, jiena nifhem u nikkondividi l-preokkupazzjoni ta' l-Awditur pero' nifhmu wkoll li t-talba kienet li l-proċediment kollu ta' hawnhekk isir in camera mill-bidu sa l-aħħar. Dwar dan irrid ngħid li jiena naħseb li hemm via di mezzo. Il-preokkupazzjoni espressa mill-Awditur, fil-funzjoni investigattiva tiegħu, hija preokkupazzjoni reali, hija diffikulta' reali u jiena naqbel miegħu illi għandna nsaħħu l-konfidenzjalita' fejn hija bżonnjuża pero' jiena naħseb illi biex nipproteġu din il-konfidenzjalita' m'għandniex għalfejn immorru għall-estrem l-ieħor u ngħalqu l-bibien għal kulħadd, nagħmlu s-seduti kollha bil-magħluq u naraw il-karti kollha bil-magħluq. Jekk qed nifhem sew il-preokkupazzjoni ta' l-awditur hija li jsemmi l-ismijiet ta' dawk li setgħu tawh xi informazzjoni b'mod konfidenzjali u li jrid jipproteġi ċerti sources. Jiena naqbel li jista' jkun hemm każijiet fejn ikollu raġun li din jista' jagħmilha u nissuġġerixxi li meta l-awditur jidhirlu huwa jżomm konfidenzjali s-sors ta' l-informazzjoni.  Nista' ngħid li din in-naħa tkun propensa li taqbel sakemm dik l-informazzjoni tkun korraborata indipendentement, jiġifieri mhux se ninsistu minn fejn ġiet l-informazzjoni ladarba jkun hemm korraborazzjoni ta' l-informazzjoni.  Aħna li jinteressana hija l-informazzjoni u mhux minn fejn ġiet l-informazzjoni, jekk nistabilixxu dejjem korraborazzjoni fuq il-fatti. Aħna nassiguraw li din in-naħa ma tinsistix għall-informazzjoni li l-awditur jidhirlu li huwa sors konfidenzjali u jixtieq jipproteġih.  

  THE CHAIRMAN:  Is-Sur Galea.

  IS-SUR. JOSEPH G. GALEA: Każ ta' kjarifika. L-informazzjoni li għandi hija dokumentata fis-sens li meta ħadna x-xiehda kellna t-transcript tagħha u kellna l-minuti tagħha.  Dik hija l-informazzjoni kollha u fiha forsi jkun hemm li Peter qal mod u Charles qal mod ieħor fuq l-istess argument.  Dik biss hija d-diffikulta' li għandna.  

  ONOR. AUSTIN GATT: Aktar milli nippruvaw nagħmlu t-teoriji u r-regoli ejja nimxu pass pass. Jekk l-Awditur ikun jidhirlu li għandu jirreferi għal ċerti persuni bħala Mr. X jew Mr.Y, aħna m'aħniex se noġġezzjonaw. Jekk din in-naħa jidhrilha li m'għandhiex bżonn l-isem, tista' tkun ċert li mhux se ninsistu għall-isem.

  THE CHAIRMAN:  Aktar kummenti fuq dan is-suġġeriment?  L-Onor. Charles Mangion.

  ONOR. CHARLES MANGION:  Effettivament aħna hawnhekk irridu naslu għal ċerti konklużjonijiet li l-uffiċċju ta' l-awditur, li huwa xi ħaġa li jaqbel fuq iż-żewġ naħat tal-Kamra u ż-żewġ naħat tal-Kamra, rridu nsaħħuħ. Naċċerta lill-Awditur li m'hemm l-ebda ħsieb - u dan naħseb li ġie espress mill-Ministru Gatt - li b'xi mod dan l-uffiċċju jiġi fid-dubbju jew inkella jinxteħet xi dell fuqu pero' trid tifhem ukoll li l-eżerċizzju tad-diskrezzjoni biex ċerti affarijiet ma jkunux esposti fil-pubbliku, wieħed irid jeżerċitah b'ċerta kawtela ħalli dak l-eżerċizzju ma jqanqalx dubji. Filwaqt li nifhem il-konfidenzjalita', għax din hija xi ħaġa li wieħed jarafha f'kull eżerċizzju ta' kull professjoni nkluż il-professjoni tiegħek, imma fl-istess waqt irridu noqogħdu attenti wkoll li permezz ta' dik id-diskrezzjoni ma titfax aktar dellijiet. Dan huwa eżerċizzju delikat u hawnhekk anke nagħmel appell lill-media ħalli jwasslu l-messaġġ bl-aktar mod ċar ma jmurx jiġi nterpretat li dan il-kumitat esprima xi dubju fuq l-aġir u l-andament ta' l-uffiċċju ta' l-awditur.

  THE CHAIRMAN: Nistgħu nipproċedu accordingly fid-dawl ta' dak li ntqal. Qabel ma nkomplu nixtieq nirriferi anke għall-korrispondenza. Mingħajr ma nidħol fil-merti tagħha jiena wkoll bħala chairman ta' dan il-kumitat inħossni preokkupat mhux bil-kontenut - għax dwar il-kontenut inħalli għall-membri biex jiddiskutuh - imma bil-lingwaġġ li ntuża minn civil servants fir-rigward tan-National Audit Office. Jiena ma nistax naċċetta korrispondenza, għandhom kemm għandhom raġun il-persuni li jkunu kitbuha, li fiha jintużaw espressjonijiet bħal "deep resentment", "misreporting" min-naħa ta' l-National Audit Office u "it bogies the mind if one tries to understand the logic".  Nerġa' ngħid li jekk dawn iridu juru ċerti riżervi dwar il-mod kif iddeċieda l-Awditur Ġenerali għandhom kull dritt u mhux se nidħol fil-merti ta' dak li nkiteb min-naħa ta' dawn iż-żewġ uffiċjali tal-Ministeru ta' l-Ambjent imma nerġa' nappella biex meta jkun hemm korrispondenza uffiċjali mibgħuta jew lil dan il-kumitat jew anke lill-iSpeaker, din għandu jkollha daqsxejn aktar rispett lejn l-Uffiċċju ta' l-Awditur irrispettivament milli x'wieħed jaħseb dwar il-konklużjonijiet li jkun wasal għalihom.

Issanaħseb li l-awditur jista' jagħmel xi summary tal-findings tiegħu. Is-Sur Galea.

  IS-SUR JOSEPH G. GALEA: Mr Chairman, ir-rapport tpoġġa fuq il-mejda tal-Kamra u tajna anke kopja lilek. Bħala bidu tiegħu għamilna an executive summary biex dak li jkun ikun jaf fejn wasalna u xi kkonkludejna. Wara li rajna l-operat li kien hemm, amministrattivament sibna ċerti weaknesses u bilfors kellna nippontaw lejn fejn kienu l-bottlenecks ta' dawn in-nuqqasijiet li jekk kemm-il darba ma jiġux indirizzati mill-awtoritajiet konċernati jistgħu jirrepetu ruħhom. Dan diġa' għamilnih f'eżerċizzju ieħor li konna poġġejna fuq il-mejda tal-Kamra xi sena u nofs jew sentejn ilu fejn għedna x'għandu jsir meta parliamentary secretary jew ministru jkun għadu kemm jieħu l-kariga. Dan għandu jiġi mgħejjun kemm mill-permanent secretary u kemm mid-direttorat li għandu x'jaqsam mal-finanzi u mal-corporate services. Jekk dawn ma jgħidulux preċiż x'għandu jsir imbagħad wara jistgħu jindunaw li ċerti regolamenti li ilhom stabbiliti għal snin twal ikunu tkissru mingħajr ma' l-istess ministru jew parliamentary secretary jkun aware. Fir-rakkmandazzjonijiet tagħna l-aktar li ffukajna kien fuq hekk.  Il-konklużjonijiet kienu bbażati fuq dawn in-nuqqasijiet li sibna waqt li għamilna l-interviews li semmejna matul ir-rapport. Semmejna wkoll lil min intervistajna li kienu iċ-chairman ta' Ta' Qali national park concert, lis-segretarju tiegħu, il-konsulent u membru tiegħu, lis-senior principle head of accounts fil-Works  division, lill-principal account keeper tal-ministeru tal-public works and construction, lill-internal auditor ta' l-istess ministeru, lid-director corporate services ta' l-istess ministeru, lir-rappreżentant tal-ministeru tal-finanzi li kien qiegħed jirrappreżenta lill-finanzi fuq l-istess kumitat u anke lill-permanent secretary ta' l-istess ministeru ta' l-environment. Il-konklużjonijiet li għamilna kienu li l-accounts section u l-accounts officer tal-ministeri u d-dipartimenti m'għandhomx, taħt ebda ċirkostanza, jinqatgħu mir-responsabbilta' tad-duties tagħhom li huma mniżżla fil-financial and audit act.  L-istatements li għamlu l-accounting officer li m'humiex responsabbli għaliex ma kenux direttament involuti fil-financial matters li ħarġu jew inkella kienu riżultat ta' attivitajiet ġenerati minn terzi fl-istess ministeru on behalf of that department m'għandhom qatt jiġu aċċettati għaliex dawn huma appuntati proprju għalhekk. Dawn huma l-esperti li għandhom jiggwidaw u ma jista' ħadd jgħid li hu ma kienx jaf għaliex skond l-interpretation act dan jista' jiċċalinġja anke l-istess ministru. Din kulħadd jafha pero' għandha bżonn tinżel għall-accountability ta' kull dipartiment u ta' kull ministeru li jaqa' taħt il-kappa tal-Gvern. 

  Barra minn hekk l-identita' ta' min kien l-accounting office f'dan l-eżerċizzju li għamilna donnu ma jidhirx li kien ċar u determinat min hu. L-accounting officer b'responsabbilta' għad-deċiżjonijiet strateġiċi u delegazzjoni ta' awtorita' għandhom ikunu differenti minn dawk li għandhom responsabbiltajiet tad-day-to day running. Dan qed ngħiduh għaliex hemm fondi pubbliċi li l-Parlament irid ikun irid jagħmel accounting għal kif intefqu u ma ntefqux. Il-job description ta' accounting officer ta' kull  livell u kwalunkwe responsabbilta' preferibbilment għandhom ikunu miktubin u made known għaliex l-iskuża li: Jien ma kontx imdaħħal fiha ma tistax treġi f'amministrazzjoni li kulma tmur qed tinvolvi ruħha f'operat li qatt ma rajna bħalu hawn Malta f'dawn l-aħħar għoxrin sena. 

  It-tielet punt li ħareġ huwa li membri ta' dawn il-committees li jwaqqaf il-Gvern biex jagħmlu funzjonijiet speċifiċi f'ismu għandhom ikunu appuntati uffiċjalment u mhux billi wieħed iċempel telefonata jew wieħed jgħajjat lill-ieħor f'uffiċċju u jagħtihom il-kariga.  Għandu jkun hemm is-serjeta' għaliex dawn huma flus pubbliċi u għalhekk għandu jkun hemm accountability f'kull livell u f'kull persuna biex kemm-il darba jsir xi ħaġa li mhux suppost wieħed ikun jista' jidentifika minn fejn ġiet.  Ħafna drabi l-firxa ta' responsabbilta' tkun b'tali mod li ma tkunx tista tgħid fuq min taqa' l-accountability. Min-naħa l-oħra membri fis-segretarjat privati u membri appuntati mill-gvern fuq boards li huma mwaqqfin ad hoc biex jamministraw fondi pubbliċi għandhom ikunu jafu bir-responsabbiltajiet bħala accounting officers skond kif titlob il-Financial and Interpretation Audit Act. Dawn ir-responsabbiltajiet għandhom jinkludu fihom terms of reference. Inutli jekk tappunta bniedem u ma tagħtihx it-terms of reference. Għaliex? Għaliex wieħed għandu jeħodha foregranted li impjegat tal-Gvern ta' ċertu grad ikun jaf ir-regolamenti finanzjarji li jitlob il-Gvern.  Jekk kemm-il darba se jkun hemm nies li huma terzi għall-operat tal-Gvern dawn għandhom ikunu jafu x'inhija r-responsabbilta' u x'inhuma l-parametri li l-financial regulations tal-Gvern jitolbu minnhom.  Mhux fair li wieħed jingħata responsabbilta' u ma jkunx jaf safejn jaslu u fiex jikkonsistu d-dmirijiet tiegħu. Min-naħa l-oħra nies li huma appuntati fuq dawn il-kumitati u boards biex jagħmlu xogħol f'isem il-Gvern għandhom ikunu b'esperjenza u kwalifikati biżżejjed biex jagħmlu dan. F'wieħed minn dawn il-meetings rajna li ċerti nies m'għandhomx il-kompetenza pero' xorta waħda ngħatatilhom ċerta responsabbilta' u minħabba f'hekk dawn ma setgħux jagħtu lill-ministru u lill-parliamentary secretary xogħol li huwa ta' klassi, li huwa tajjeb u li ma jmurx kontra r-regolamenti.

  Qed ngħidu wkoll li budgets ta' proġetti kapitali għandhom ikunu iktar definiti u jinkludu separatament l-ispejjeż kollha maqsuma li jkopru salarji, transport, promotion u kull livell ieħor ta' spiża. F'dan il-kas m'għandux isir line item li jidħol kollox fih. Hawnhekk kellna wkoll ċans naraw ir-rapport li pproduċa l-uffiċċju tiegħi għal snin differenti fejn qed naraw li ċerti spejjeż qed jiġu charged minn taħt cost centre li m'għandux x'jaqsam ma' dak il-line item.   

  L-aħħar ħaġa li rrid ngħid hi li f'korrispondenza li ġiet mingħand il-finanzi ntqal li l-accounts section tal-ministeru ta' l-environment għandhom jiġbru l-flus tal-biljetti li kienu nbiegħu u għandhom ukoll jiġbru l-flus li kienu mwiegħda u li kienu outstanding. Mill-informazzjoni li għandna qed jittieħdu passi għaliex irċevejna ittra fejn qed jgħidulna li l-avukat ġenerali qed jieħu passi biex ikopri dawn il-flejjes u għada pitgħada rridu naraw ir-riżultati tagħhom.  

  Fl-aħħar irrid nagħmel aċċenn ukoll għar-rakkmandazzjoni li attivitajiet kulturali organizzati mill-ministeru u d-dipartimenti jidhrilna li għandhom jiġu entrusted lid-Dipartiment tal-Kultura. Fl-organizzazzjoni tal-Kabinett għandna dipartiment li għandu x'jaqsam mal-kultura u aħna qed ngħidu li għall-kontinwita' u konsistenza l-cultural activities għandhom jiġu konċentrati kollha fih anke jekk il-fondi jiġu minn ministeru ieħor.

 Dawn huma r-rakkmandazzjonijiet li ħarġu mill-findings tagħna allavolja sibna ħafna affarijiet li jmorru kontra r-regolamenti u affarijiet li huma serji li aħna nħossu li l-awtoritajiet kompetenti għandhom jidħlu f'dan ir-rapport biex jaraw għandhomx jieħdu aktar passi. Bħala awditur li nieħdu ħsieb li naraw li flus il-poplu jiġu minfuqa b'attenzjoni u b'aktar riżultati pożittivi ħassejna li dawn huma rakkmandazzjonijiet l-aktar importanti li ħarġu minn dan l-eżerċizzju.  Grazzi.

  THE CHAIRMAN:   Nirringrazzjak.  Kummenti?  L-Onor. Pullicino.

  ONOR. GEORGE PULLICINO: Xtaqt nistaqsi min kienet il-persuna nkarigata biex tagħmel l-investigazzjoni.

  IS-SUR JOSEPH G. GALEA: Għall-investigazzjoni jien inkarigajt lill-assistent auditor general ta' l-uffiċċju tiegħi s-Sur Carmel Tonna u miegħu kellu manager u senior auditor.  

  ONOR. GEORGE PULLICINO:  Jimporta tgħidilna l-grad tas-Sur Tonna? 

  IS-SUR JOSEPH G. GALEA: Is-Sur Tonna huwa l-assistant auditor general fl-istruttura l-ġdida li għandu n-national audit office.  
  ONOR. GEORGE PULLICINO:  Jiġifieri f'liema scale? 

  IS-SUR JOSEPH G. GALEA: Bħalma tafu intom, peress li l-Awditur qed juża l-fakulta' li tatu kemm il-Kostituzzjoni u kemm il-liġi għamel struttura speċifika fejn għandna Awditur Ġenerali, imbagħad hemm id-deputat li huwa t-tieni mwaqqaf mill-Parlament, imbagħad hemm żewġ assistant auditor general li wieħed qiegħed fuq il-value for money u l-ieħor qiegħed fuq il-financial audit.  Wieħed ġie recruited u l-ieħor għadu m'huwiex minħabba li għandna ma sibniex il-persuna biex timla dan il-post. Imbagħad taħthom għandna tmien managers u taħt dawn il-managers għandna senior auditors, auditors, audit clerks sakemm niżlu sal-minor staff.  
  ONOR. GEORGE PULLICINO: Kien hemm xi raġuni jew raġunijiet partikolari għalfejn mill-persuni li għandu l-uffiċċju tqabbad is-Sur Tonna?

  IS-SUR JOSEPH G. GALEA: Kif għedt in-national audit office għandu din l-istruttura, l-Awditur Ġenerali u d-deputat u żewġ assistants auditor general.    Iż-żewġ assistants auditor general wieħed kien qiegħed fuq il-financial audit li għadu mhux appuntat għaliex ma sibniex bniedem li jaċċetta l-kondizzjonijiet limitati li għandna aħna u l-ieħor li huwa s-Sur Carmel Tonna li huwa inkarigat mill-value for money audits li l-liġi u l-Parlament qed jagħmlu enfasi li rridu nirrispondu għalihom. 

  ONOR. GEORGE PULLICINO: Bażikament qed ngħidu żewġ assistenti awdituri ġenerali, wieħed fuq il-value for money u l-ieħor fuq financial audit.   Peress li tal-financial audit għadu ma nstabx, id-direzzjoni ġenerali li addotta s-Sur Tonna fl-investigazzjoni hija l-kwestjoni tal-value for money?

  IS-SUR JOSEPH G. GALEA: Fir-rapport semmejna x'kienu l-għanijiet.  Wieħed mill-għanijiet kien jekk kienx hemm value for money fl-operat ta' dawn il-kunċerti.   Ma kienx bażikament fuq value for money biss. 

  ONOR. GEORGE PULLICINO: Hawnhekk għandna l-lista tal-persuni li ġew intervistati. Jista' l-Awditur Ġenerali jgħidilna f'liema perijodu dawn il-persuni ġew intervistati?

  IS-SUR JOSEPH G. GALEA: L-ewwel meeting kien it-Tnejn 29 ta' Novembru, it-tieni meeting  kien it-3 ta' Diċembru u l-meeting l-ieħor sar fil-15 ta' Diċembru, meeting l-ieħor sar fl-20 ta' Diċembru, meeting ieħor sar fit-22 ta' Diċembru, ieħor fis-6 ta' Jannar, ieħor fil-11 ta' Jannar u ieħor fis-19 ta' Jannar.  

  ONOR. GEORGE PULLICINO:  Jiġifieri qed nifhem  li ċ-chairman ta' Ta' Qali national park committee ġie intervistat fid-29 u l-oħrajn ġew intervistati kronoloġikament skond il-lista f'paġna  1 tar-rapport f?

  IS-SUR JOSEPH G. GALEA:    Hekk hu.  Nikkonfermalek.

  THE CHAIRMAN:  L-Onor. Mangion.

  ONOR. CHARLES MANGION: Mr. Chairman, il-mistoqsijiet ta' l-Onor. Pullicino qed jikkonfonduni għax safejn naf jien l-aġenda li għandu dan il-kumitat hija r-rapport dwar il-kunċerti u mhux dwar il-persuni li għamlu l-investigazzjoni. Jiena ma nafx għal fejn qed jikkonduċi l-Onor Pullicino u forsi hu jista' jispjegalna għaliex qed jistaqsi dawn il-mistoqsijiet li jistgħu jkunu out of order.  

  ONOR. GEORGE PULLICINO: M'għandi l-ebda diffikulta' nispjega għalfejn. Ġaladarba fl-aġenda għandna rapport jien irrid ukoll nifhem kif ġie formolat dan ir-rapport. Ma naħsibx li wieħed jista' jiddiskuti biss dak li hemm fir-rapport imma wkoll is-sustanza ta' dak ir-rapport kif ġiet sommessa fir-rapport.

  ONOR. CHARLES MANGION: Rigward ir-rapport u l-kontenut ta' dak ir-rapport ċertament huwa l-kompitu ta' dan il-kumitat, pero' jien nassumi -  u dan forsi jikkonfermah is-Sur Galea - li n-nies li qegħdin ma' l-Awditur huma kollha nies kompetenti biex jagħmlu l-investigazzjoni. Barra minn hekk, jekk m'inix sejjer żball - fil-każ jikkoreġini s-Sur Galea - jekk iħoss li għandu bżonn ta' expert opinion l-awditur għandu l-faċilita' li jista' jagħmel outward jew out-sourcing biex ikollu l-kompetenza neċessarja. Issa hawn aħna qegħdin niddiskutu l-kontenut tar-rapport jew il-persuni li għamlu dan ir-rapport? Jiena nitlob li dan jiġi spjegat ħalli nkunu nafu fuqxiex qegħdin nitkellmu preċiż, għallinqas f'dan l-istadju.  

  ONOR. AUSTIN GATT: Ma nistax nifhem għalfejn din l-oġġezzjoni kollha, għax jiena naħseb li m'hemmx distinzjoni bejn ir-rapport u min għamel r-rapport iktar u iktar meta s-Sur Galea qed jgħidilna li kien hemm nies li taw informazzjoni u lanqas huma msemmijin fir-rapport... (Interruzzjonijiet) Safejn naf jien inti għedt li hemm informazzjoni li hija kunfidenzjali li inti ma tixtieqx tgħid is-sors tagħha.  

  IS-SUR JOSEPH G. GALEA: Le, jien ma ridtx ngħid hekk.  Jiddispjaċini jekk kemm-il darba l-messaġġ wasal hekk. Li rrid ngħid huwa li meta qed jieħdu din l-informazzjoni u meta għamilna transcript ta' dawn il-meetings kollha jista' jkun hemm a junior reporting on the senior and a senior reporting on the junior within the same office.  Dik id-diffikulta' biss kelli.

  ONOR. AUSTIN GATT: All right. Jiġifieri qed tikkonferma li kull min ġie intervistat  huwa msemmi fir-rapport?

  IS-SUR JOSEPH G. GALEA:  Iva.

  ONOR. AUSTIN GATT: Ir-rapport bir-rispett kollu ma jistax jiġi separat minn min għamel ir-rapport, jiġifieri l-konklużjonijiet fl-opinjoni tiegħi ma tistax tisseparahom mill-bord li għamel dan ir-rapport. Jiena la s-Sur Tonna u lanqas is-Sinjorina Vella ma naf. Dawn xi kwalifiki kellhom biex jagħmlu dan ir-rapport? Għandhom kwalifiki professjonali jew għandhom kwalifiki mill-esperjenza? Jiena jidhirli li dawn id-domandi huma leġittimi.
  ONOR. CHARLES MANGION:  Hekk huwa rraġunat pero' f'każijiet oħra dawn il-mistoqsijiet qatt ma saru. Jiġifieri meta kien hemm xi investigazzjonijiet oħra dejjem ġie assunt li l-Awditur għandu l-kompetenza neċessarja u n-nies li huwa addetta biex jagħmlu l-investigazzjoni huma kompetenti u qegħdin fl-uffiċċju tiegħu. Dan kien dejjem assunt. Issa inti qed tgħid li tridu tivverifikaw il-kompetenza ta' l-individwi. Jiena għal dan ridt niġi biex inkun naf x'inhuwa l-iskop tal-mistoqsijiet.  

  THE CHAIRMAN:  Is-Sur Galea.

  IS-SUR JOSEPH G. GALEA: Din hija l-ewwel darba illi l-uffiċċju qiegħed jiġi esibit għal din il-kwalita' ta' mistoqsijiet pero' jiena m'għandi l-ebda diffikulta' li ngħidilkom il-kwalifiki li għandhom dawn in-nies.  

  THE CHAIRMAN: Aħna kellna każi fl-imgħoddi fejn anke sar farming-out min-naħa ta' l-Awditur pero' qatt ma dħalna fid-dettall ta' għaliex intagħżel X flok Y u dejjem ħallejna fid-diskrezzjoni ta' l-Awditur. Biss jekk intom tibqgħu tinsistu fuq din l-informazzjoni, nitolbu lill-awditur jagħtihilna.

  IS-SUR JOSEPH G. GALEA: Nista' ngħidilkom li s-Sur Tonna, barra li huwa gradwat fl-economics, għandu wkoll masters degree in business administration.  Is-Sur Peplow għandu diploma in public administration u qiegħed reading for business administration u s-sinjorina Vella qegħda reading for a degree in business studies ukoll.

  ONOR. AUSTIN GATT: Nassumi li t-tlieta li huma għandhom esperjenza sew tar-regolamenti taċ-ċivil. Inti stess fil-preżentazzjoni tiegħek ġustament għedt li d-diffikulta' dwar persuna li tiġi minn barra miċ-ċivil hi ma tkunx taf - inkluż il-ministri meta jsiru, u nikkonferma - ir-regolamenti. Persuna li tkun ilha għal xi snin fiċ-ċivil tidra u tkun taf ir-regolamenti prattikament awtomatikament. Jiġifieri jiena nista' nassumi li dawn huma tliet persuni li intimament jafu r-regolamenti mhux biss mil-lat prattiku imma wkoll għax ilhom fiċ-ċivil? 

  IS-SUR JOSEPH G. GALEA:  Nikkonferma.

  THE CHAIRMAN:  Aktar kummenti?  L-Onor. George Pullicino.

  ONOR. GEORGE PULLICINO: Għal dawn l-intervisti nżammu minuti tal-laqgħat?

   IS-SUR JOSEPH G. GALEA: Kien hemm minuti u bħalma semmejt fil-laqgħa preċedenti kien hemm anke tape u kopji ta' l-ewwel minuti li ġew mibgħuta lil kull min ħa parti bħala xiehda.

  ONOR. GEORGE PULLICINO: Hemm xi diffikulta' li l-Kumitat ikollu kopja ta' dawn il-minuti biex wieħed ikun jista' jifhem daqsxejn aħjar il-formolazzjoni tar-rapport u l-konklużjonijiet tiegħu?

  IS-SUR JOSEPH G. GALEA: Jiena m'għandix diffikulta' pero' qed inħoss li l-uffiċċju tiegħi qiegħed jiġi nvestigat. Jiena għandi kollox hawnhekk pero' ma nħossx li dawn għandhom isiru daqshekk freely available. Għandi l-karti hawnhekk, jekk ikun hemm xi diffikultajiet fl-istess dipartiment minħabba li wieħed qed jirrapporta mod u l-ieħor qed jirrapporta mod ieħor, imbagħad sta għall-bord li jifforma opinjoni u l-aħħar opinjoni li aċċettajtha jiena hija din li qed nirrapporta jiena. Issa sta għalikom.

  ONOR. GEORGE PULLICINO: Sur President, jiena staqsejt jekk hemmx diffikulta' illi jkollna kopja tal-minuti, liema minuti  sar ir-rapport fuqhom. 

  THE CHAIRMAN:  L-Awditur Ġenerali wieġeb li m'hemmx diffikulta' biss fl-istess ħin qed jappella biex ikun hemm ċerta diskrezzjoni min-naħa tagħna.

  ONOR. GEORGE PULLICINO: Ġaladarba hemm rapport, dak ir-rapport huwa bbażat fuq kontenut ta' intervisti u allura biex napprezzaw il-konklużjoni rridu naraw ukoll il-kontenut ta' l-intervisti li kien hemm. Jekk ma nagħmlux dan bir-rispett kollu nkunu qed naraw rapport mingħajr ma naraw kif wasal għall-konklużjoni tiegħu dan ir-rapport.

  THE CHAIRMAN:  L-Onor. Joe Cilia.

  ONOR. JOE CILIA:  Li nixtieq nirrimarka huwa li qegħdin naraw xi ħaġa li diġa' nkarigajna lill-Uffiċċju ta' l-Awditur Ġenerali biex jindaga fuqha. Naħseb li lkoll kemm aħna għandna fiduċja fl-operat tiegħu u f'dawk kollha fl-uffiċċju tiegħu għax finalment  hemm qbil dwarhom miż-żewġ naħat tal-Kamra. Dan l-uffiċċju huwa salvagwardat anke' mill-Kostituzzjoni tagħna u nħoss li jekk l-Onor. Pullicino għandu f'moħħu xi affarijiet partikolari li forsi jista' jkun li ħarbu mill-attenzjoni ta' l-Awditur Ġenerali jew in-nies li jaqgħu taħt l-uffiċċju tiegħu mhux b'mod malizzjuż imma b'mod ġenwin, sta għalih li jressaqhom hawnhekk. 

  Irrid ngħid ukoll li jekk l-Onor. Pullicino jrid jara l-minuti u anke jisma' r-recordings dan għandu l-possibbilta' li diġa' semmejna fil-bidu li jmur u jarahom b'għajnejh fl-Uffiċċju ta' l-Awditur. B'hekk ikun jista' jmur f'ras il-għajn.  Min-naħa tagħna ma naħsibx li għandu jkollna oġġezzjoni.

  THE CHAIRMAN:  L-Onor. Charles Mangion.

  ONOR. CHARLES MANGION: Jiena naħseb li hawnhekk qegħdin nistabbilixxu anke l-proċeduri ta' dan il-kumitat u naħseb illi l-Onor. Pullicino għandu raġun bħala membru ta' dan il-kumitat li jitlob kopja tal-minuti.  Fl-istess waqt ukoll nirriferi għal dak li għedna fil-bidu, fuq suġġeriment ta' l-Onor. Gatt -li huwa suġġeriment li jagħmel sens - li dak l-element ta' konfidenzjalita' għandu jiġi rispettat fl-interess tal-ħidma ta' l-Uffiċċju ta' l-Awditur li jkollu ċerti sitwazzjonijiet delikati. Jiena kont se nagħmel suġġeriment li tingħata a confidential copy tal-minuti lill-membri ta' dan il-kumitat li jitolbuhom imbagħad kull membru tal-kumitat huwa responsabbli li filwaqt li jirrispetta d-deċiżjoni li ħadna inizjalment, jagħmel ukoll il-mistoqsijiet li jħoss li huma għall-kjarifiki neċessarji.

  ONOR. GEORGE PULLICINO: Abbażi anke ta' dak li qal l-Onor. Mangion, jiena m'għandi l-ebda interess li dawn il-minuti jiġu divagati. Jiena nixtieq illi din in-naħa tkun tista' tapprezza l-konklużjoni. Fil-fatt jiena naħseb li jkun xieraq ukoll li dawn il-minuti ma jiġux mogħtija ħlief lill-membri ta' dan il-kumitat.  

  ONOR. JOSEPH G. GALEA: Jiena nirringrazzjakom li fhimtu l-preokkupazzjonijiet tiegħi. Mhux se noqgħod ngħid li l-liġi tatni dik l-importanza li ma jindaħalli ħadd, l-importanti hu li waqt li t-trasparenza tkun assoluta pero' l-privatezza tiġi rispettata.  

  THE CHAIRMAN: Napprezzaw il-concern tiegħek u jidher li l-membri stess qed jifhmu .

  IS-SUR. JOSEPH G. GALEA: Għandi set tal-minuti u tat-transcripts. Qed nagħtihom lil dan il-Kumitat li naf li l-membri tiegħu se jużaw il-konfidenzjalita' to the best of their ability.

  THE CHAIRMAN: Hawn iżjed kummenti?  L-Onor. Gatt.

  ONOR. AUSTIN GATT: Jien laqatni l-fatt li fil-lista tal-persuni ntervistati m'hemmx il-manager tal-branch tal-Mid-Med fejn infetaħ irregolarment l-account.

  IS-SUR. JOSEPH G. GALEA: Ma ninsewx li hawnhekk qed naraw il-fondi pubbliċi u qed nittrattaw ma' nies pubbliċi appuntati pubblikament mill-ministru jew mill-parliamentary secretary. Peress li dak huwa estraneu għall-ambitu amministrattiv ma ġiex imsejjaħ.  

  ONOR. AUSTIN GATT:  Mhux biex inkun over-critical imma ma jidhirlekx li jmissu sar almenu tentattiv biex wieħed jitkellem mal-manager fejn dan l-account għamel featuring b'mod rilevanti, u jara x'garanziji talab u min mar ikellmu? Il-parti tal-garanzija hija parti kruċjali fl-istorja kollha. Intalbu jew ma ntalbux garanziji? Dan seta' ġie mistoqsi dwar kif ingħataw il-garanziji, ma' min saru d-depożiti u meta saru d-depożiti.  Almenu mir-rapport ma rajtx illi hemm xi linja li tista' tiġi segwita għax dokumentabbli fuq x'diskussjonijiet saru bejn il-bank u l-gvern, x'intalab mill-bank, x'korrispondenza għaddiet min-naħa għal oħra - jekk kien hemm - meta saru d-depożiti, il-ġranet tad-depożiti, min għamel id-depożiti, id-deposit slips, pagamenti, eċċ. Jiena deherli li dan huwa nuqqas. Ma nafx jekk tistax tikkummenta fuqha.

  IS-SUR JOSEPH G. GALEA: L-ewwelnett ir-rapport huwa follow-up audit ta' dak li konna diġa' semmejna fl-ewwel rapport. It-tieni, l-ambitu tiegħi ma jidhirlix illi jmur 'l hemm mill-impjegati tal-gvern. It-tielet, li kienet bażika, kien irregolarissimu l-fatt li nfetaħ dak l-account għaliex ma kienx hemm l-awtorita' neċessarja. Aħna dehrilna - u l-kumitat dehrlu wkoll - li dan l-uffiċċju għandu jirrapporta illi saret irregolarita'. Issa l-follow-up ta' l-irregolarita' ma kenitx ta' interess daqshekk direttament f'dan l-operat tal-follow-up audit li għamilna.  

  ONOR. AUSTIN GATT: Nifhem. Teħodhiex bi kritika, pero' ifhem lili wkoll. Aħna naqblu li kienet ħaġa irregolari li nfetaħ l-account pero' kien hemm irregolaritajiet ikbar minn hekk għaliex dik l-irregolarita' ġiet segwita mhux biss bl-irregolarita' tal-pagamenti f'dak il-kont u l-ġbir tal-flus irregolari minn dak il-kont, pero' kienet segwita minn ħaġa agħar, fejn intalbet garanzija jew letter of comfort. Issa kien hemm żgur diskussjonijiet interni fuq il-letter of comfort biex issostni l-overdraft li kien intiż li joħroġ mill-bank. Dawn huma affarijiet interni. Allura possibbli l-manager ma jidhirx featuring ma' min sar dan id-diskors?  Nifhem li m'huwiex parti mill-Gvern pero' żgur seta' jitfa' dawl fuq kif ċerti impjegati tal-Gvern ġabu ruħhom f'dan ir-rigward.

  ONOR. JOSEPH G. GALEA: Id-diffikulta' li wieħed jista' jiltaqa' magħha hija li m'huwiex il-kas li tagħmel a full blown investigation għax barra l-value for money, l-follow-up tagħna kien a compliance audit. Aħna nippretendu li n-nies governattivi  jimxu skond ir-regolamenti finanzjarji pero' f'dan il-kas sibna li dawn ma mxewx fuqhom. Li mmorru beyond dik diġa' hija reat gravvissimu li aħna qed nirrakkmandaw li m'għandux jerġa' jsir. Issa apparti dan, dak huwa barrani għall-Gvern u allura ma naħsibx li huwa l-kompitu tiegħi li nitolbu b'xiehda jekk ma jkunx taħt l-Enquiries Act. Aħna rajna biss li sar difett kardinali fil-compliance arranegement li għandu l-Gvern u waqafna hemm.

  ONOR. AUSTIN GATT: Ma naqblux, pero' nosserva wkoll li l-consultant member to the Ta' Qali National Park Committee li huwa s-Sur Massimu Ellul m'huwiex impjegat tal-Gvern pero' xorta ġie ntervistat.  

  IS-SUR JOSEPH G. GALEA: Irriferejt diġa' għalih. Is-Sur Ellul kien appuntat bħala konsulent u bħala membru tal-bord u għalhekk ħassejna li għandna l-poteri li nsejħulu.

  ONOR. AUSTIN GATT:  Ħalli nkompli fuq ħaġa oħra jekk ma jimpurtax. Jidher illi ħadd ma ġie ntervistat mill-istaff tal-ministru ta' dak iż-żmien, l-Onor. Charles Buhagiar. Lanqas l-ex ministru nnifsu ma ġie intervistat.  Hemm xi raġuni partikolari?

  IS-SUR JOSEPH G. GALEA: Raġuni partikolari m'hemmx pero' hemm set-up illi fih innifsu għandu jmexxi dawn l-affarijiet. Jiena ma naħsibx li ministru jmexxi n-nitty gritty tad-dipartiment. Dan għandu l-impjegati, huma well versed fir-regolamenti u għandhom imexxu huma. Ma jidhirlix li kien hemm għalfejn f'dan il-każ insejħu lill-ex-ministru jew lill-istaff tiegħu biex jagħtu x-xiehda għax iċ-chairman ta' Ta' Qali National Park apparentement kien parti mill-istaff tiegħu.

  THE CHAIRMAN:  L-Onor. Pullicino.

  ONOR. GEORGE PULLICINO: Sur President, minn dak li qed jgħid l-Awditur Ġenerali nifhem li min għamel l-investigazzjoni ħa konjizzjoni ta' dak li ġie dikuss f'dan il-kumitat, jiġifieri nimmaġina li qara t-transcript ta' dak li ntqal f'dan il-kumitat.  Forsi s-Sur Galea jikkonfermah dan?

 IS-SUR JOSEPH G. GALEA:  Ħa nirrepeti lili nnifsi forsi ma spjegajtx ruħi.  Min kiteb ir-rapport huwa parti ntegrali minn dan il-bord li jiena qabbadt, allura barra li sema' t-transcript u kiteb il-minuti, kiteb ir-rapport ukoll.

  ONOR. GEORGE PULLICINO: M'aħniex niftehmu. Il-persuna li għamlet l-investigazzjoni ħadet konjizzjoni tad-diskussjoni kollha li kellu dan il-kumitat fuq dan il-kas? Jiġifieri  qara t-transcript tad-diskussjoni li kien hawn fil-PAC?

  IS-SUR JOSEPH G. GALEA: Id-debates aħna neħduhom on regular basis u qabel ma bdew jagħmlu dan l-eżami raw it-transcript ta' dak li ntqal f'dan il-kumitat.  Ma rridx nagħmel parallelli, pero' meta jiġu biex jiktbu r-rapport tagħhom, dejjem hemm l-opinjoni bħal meta wieħed jagħti sentenza, sema' x-xiehda, forsi bil-ġurament ukoll, imma mbagħad wieħed irid jagħżel x'se jieħu in to consideration meta jagħmel ir-rapport finali tiegħu.

  ONOR. GEORGE PULLICINO: Li ridt nistaqsi huwa proprju dan. Ġaladarba r-rapport huwa follow-up audit report, nifhem illi l-kelma follow-up qed tintuża bħala bażi għad-diskussjoni li kellu l-Public Accounts Committee.  Dan il-kumitat ma tax it-terms of reference. Dan il-kumitat iddeċieda illi l-Awditur Ġenerali jinvestiga  aktar fil-fond abbażi tad-diskussjoni li saret. Dik kienet id-deċiżjoni u hija miktuba wkoll fil-minuti ta' dan il-kumitat. Jiġifieri ġaladarba hija follow-up jiena naħseb li l-persuna li tagħmel l-investigazzjoni, anke jekk ma qratx hi, lilu jingħatawlu terms of reference u punti li jrid jinvestiga fuqhom abbażi ta' dak li ntqal f'dan il-kumitat.  Dan sar?

  IS-SUR JOSEPH  G. GALEA: Fl-introduzzjoni hemm l-objectives li huma t-terms of reference u dawn jirriflettu kemm ir-rapport 

 li ġġenera l-uffiċċju tiegħi in prima facie u kemm l-andament tal-meetings li saru fuq l-istess rapport li ġie ġġenerat mill-uffiċċju ta' l-awditur. 

  ONOR. GEORGE PULLICINO:  Qed nagħmel din il-mistoqsija għax ovvjament ir-rapport rajtu, rajt l-introduzzjoni, rajt it-terms of reference imma lili laqatni l-fatt, kif laqat lill-Ministru Gatt, li l-ex ministru Charles Buhagiar ma ġiex mitlub jagħti dak li jaf.  Ir-raġuni hija għax f'dan il-kumitat kien issemma punt li kien dam jiġi diskuss dwar min ta l-awtorizzazzjoni fuq il-famuża garanzija. Hawnhekk f'dan il-kumitat kien hemm pożizzjonijiet differenti - u anke kontradizzjonijiet - dwar jekk dik it-talba, anke biex tinħareġ l-ittra, ħarġitx mingħand il-Ministru. Infatti jiena darba minnhom staqsejt jekk kienx il-Ministru li tahom dawn. Jiena kont nistenna illi f'din l-investigazzjoni wieħed għallinqas jistaqsi x'kienet il-pożizzjoni ta' l-ex ministru Charles Buhagiar, jekk kienx hu li fil-fatt ta l-awtorizzazzjoni u kienx hu li esiġa dawn l-affarijiet. Jien ma nafx, allavolja meta tkellimt hawnhekk jiena kont għedt li ma nimmaġinax li taha hu. Madankollu jiena naħseb li kien ikun tajjeb illi min investiga għallinqas jistaqsi lill-ex ministru Charles Buhagiar x'kien l-involviment tiegħu u safejn wasal biex hu jitlob jew ma jitlobx biex tingħata l-garanzija jew jinħarġu l-ittri.

  THE CHAIRMAN:  L-Onor. Mangion.

  ONOR. CHARLES MANGION: Biex inkunu preċiżi ħafna, fl-introduzzjoni l-Awditur għamel l-objectives ta' dan l-audit li ġie kondott mid-dipartiment.  Dawn jinkludu t-terms of reference li tah dan il-kumitat fil-21 ta' Lulju tas-sena li għaddiet?

    ONOR. JOSEPH G. GALEA: Dan il-kumitat ma tax, bħal f'każ ieħor, brief fuqiex għandna nimxu jew le. Aħna ġbidna t-terms of reference mill-andament tal-meetings li kienu saru hawnhekk. Barra minn hekk wieħed ma jridx jinsa l-fatt li dan sar wara rapport li  diġa' kien sar.

  ONOR. CHARLES MANGION:  Jiġifieri segwejtu dak kollu li kien għaddej f'dan il-kumitat u wasaltu għall-konklużjonijiet tagħkom dwar l-oqsma li għandhom jiġu nvestigati abbażi ta' dak kollu li kien qed jiġi rikjest hawnhekk.   Tikkonferma?

  ONOR. JOSEPH G. GALEA: Fl-opinjoni tagħna bħala follow-up audit  rajna li dawk huma l-aktar areas relevanti għall-każ li kellna f'idejna .  

  THE CHAIRMAN: Il-Ministru Gatt.

  ONOR. AUSTIN GATT:  Xtaqt nistaqsik ukoll barra li ma ġiex intervistat il-ministru u lanqas l-istaff tiegħu, għaliex lanqas ġew intervistati l-membri l-oħrajn tal-kumitat ta' Ta' Qali?

  IS-SUR JOSEPH M. GALEA:  Għalissa ma nistax ngħid in-numru kemm hu pero' ir-rappreżentant tal-ministeru tal-finanzi li kien fuq il-kumitat ġie ntervistat ukoll. Bħala membri ġew intervistati biss dawk li kienu attivisti bħalma huma ċ-chairman u s-segretarju. L-oħrajn kienu qegħdin jirrappreżentaw ministeri oħrajn, min għax jirrappreżenta l-education, min jirrappreżenta l-kultura, min jirrappreżenta l-finanzi u min kien hemmhekk biex jara li r-regolamenti finanzjarji qegħdin jiġu suppost segwiti.

  ONOR. AUSTIN GATT:  Ma naħsibx li tajt l-informazzjoni kollha, għax kien hemm ħaddieħor illi jidher li wkoll ma ġiex intervistat. Dan huwa s-Sur Charles Marsh li kien a poilitical appointee.

  IS-SUR JOSEPH G. GALEA:  Kien fil-kumitat pero' ma ġiex intervistat.

  ONOR. AUSTIN GATT:  Għaliex?

  IS-SUR JOSEPH G. GALEA:  Il-kumitat dehrlu li ma kellux informazzjoni aktar x'jagħti ma' dik li diġa' kellu l-kumitat.

  ONOR. AUSTIN GATT: Issa bir-rispett kollu, kif tista' tiġġudika li m'għandekx l-informazzjoni ta' persuna qabel ma tkellimha?

  IS-SUR JOSEPH G. GALEA: Wieħed irid iġib quddiem għajnejh li l-għan prinċipali hu li naraw li public funds were adequately accounted u  biex niżguraw li all monies due were collected. Ladarba l-membri l-oħrajn kienu diġa' taw indikazzjoni il-kumitat dehrlu li ma kellux għalfejn jintervista aktar nies.  

  ONOR. AUSTIN GATT: Kien hemm żewġ political appointees f'dan il-kumitat, is-Sur Massimo Ellul u s-Sur Charles Marsh. Dawn ħadthom mil-lista tar-rapport. Għalfejn il-kumitat iddeċieda li jitkellem mas-Sur Massimo Ellul u mhux mas-Sur Charles Marsh?  Għax mhux mat-tnejn? 

  IS-SUR JOSEPH M. GALEA:  Wieħed irid jagħmel distinzjoni. Kważi kważi dan il-kumitat kien qed idur madwar is-Sur Massimo Ellul. Għalhekk interrogaw lilu.  U min-naħa l-oħra ċ-chairman, hu min hu, ukoll ġie intervistat fit-tul.  

  ONOR. GEORGE PULLICINO: Is-Sur Massimo Ellul ġie ntervistat abbażi tal-fatt li huwa kien konsulent u membru. Issa f'dan il-kumitat ġie sottomess li s-Sur Massimo Ellul kien konsulent u fl-istess ħin il-mara tiegħu u missier l-mara tiegħu huma x-shareholders ta' min għamel ix-xogħol konness. Il-kumitat li nvestiga ma deherlux li għandu jistaqsi lil dawn iż-żewġ shareholders tal-kumpannija dwar kif saru t-transactions li kien hemm tal-bank?  Għax is-Sur Massimo Ellul effettivament kien konsulent, membru u naħseb li kellu wkoll konflitt ta' interess.  

  IS-SUR JOSEPH M. GALEA: Nerġa' nirriferi għall-iskop li sar dan il-follow-up audit. M'aħniex nagħmlu differenza bejn follow-up audit li jsir biex inkomplu naraw il-finanzi tal-gvern kif intefqu jew le u board of enquiry illi trid tuża ċerta struttura differenti. Naħseb illi bl-umilta' kollha, il-kompetenza ta' dan il-bord ma kenitx tasal s'hemmhekk, li titlob xhieda ta' din il-kwalita' minn dawn in-nies li huma estranei fis-sens li m'humiex impjegati tal-Gvern pero' daħlu mal-Gvern għax għandhom appointment. Għandhomx conflict of interest ma rridx ngħidlek li kellhom jarawha wara, imma ma kienx kompitu ta' dan il-kumitat li jara. Aħna ġbarna l-idea minn dan il-kumitat biex naraw kinux konformi mar-regolamenti u sibna li dawn addirittura nkisru totalment.  

 THE CHAIRMAN:  L-Onor. Charles Mangion.

  ONOR. CHARLES MANGION: Jekk qed nifhmek sew, intom għedtu li kien hemm breach tar-regolamenti finanzjarji jew tal-public financial audit act, u once li kkonstatajtu dak il-fatt, għedtu li tistgħu tieqfu hemmhekk. Ma kienx il-kompitu tagħkom li tikkalkulaw il-gravita', jekk hux dnub venjali, dnub mejjet, jew sagrileġġ.  Naħseb ħassejt li għandek tieqaf hemmhekk u tagħti r-rakkmandazzjonijiet tiegħek.  

  IS-SUR JOSEPH M. GALEA: Wasalna biex għedna wkoll jekk hux venjal jew sagrileġġ, pero' in so far li għandu x'jaqsam mar-regolamenti tal-Gvern.  

  THE CHAIRMAN:  Il-Ministru Gatt.

  ONOR. AUSTIN GATT: Nerġa' nieħdok ftit lura għal dak li għedtli li l-kumitat dehrlu li ma kellux għalfejn jibgħat għall-kumpannija li x-shareholders tagħha huma missier il-mara tas-Sur Massimo Ellul u l-mara ta' Massimo Ellul għaliex dawn huma estranei għall-Gvern għax m'humiex impjegati tal-Gvern. Possibbli l-kumitat li waqqaft ma rriżultalux li missier il-mara tas-Sur Massimo Ellul huwa impjegat tal-Gvern? 

  IS-SUR JOSEPH M. GALEA: Jiena fuq Massimo Ellul ma kontx qed insemmi familja u ma dħalniex f'dak l-ambitu. Nerġa' nsostni li fir-rapport aħna rajna fejn ġew miksura r-regolamenti tal-Gvern, kif ġew miksura u fejn ma ġewx miksura ġew imxellfa. Il-kumitat ma ħassx li kellu l-kompitu jara jekk dan kellux conflict of ethics.  L-għaliex?  Għax biex nieħdu ċerti provi... Kif taraw hawnhekk forsi mill-iscript tad-diskussjoni dan lanqas ċerti dokumenti ma tana għax irriserva d-dritt li jieħu legal action .

  ONOR. AUSTIN GATT:  Bir-rispett kollu, l-isem tal-kumpannija jirriżultalkom mill-files minħabba l-kuntratti u x-shareholding jirriżulta mill-articles tal-kumpannija, u dawn huma kollha dokumenti pubbliċi u naħseb li l-konnessjoni wieħed seta' jagħmilha faċilment.  Il-kumitat jirriferi għas-Sur Ellul bħala membru tal-kumitat u konsulent.  Il-kumitat irriżultalu kuntratt ta' konsulenza?

  IS-SUR JOSEPH M. GALEA:  Le.  

  ONOR. AUSTIN GATT: Mela għalfejn hu msejjaħ bħala konsulent?

  IS-SUR JOSEPH M. GALEA: Għaliex għalkemm kien jidher dejjem bħala membru tal-kumitat, fl-intervista kien dejjem jgħid li hu mhux membru imma konsulent. Minħabba f'hekk il-kumitat ikkalkulah kemm bħala membru kif ukoll bħala konsulent.

  ONOR. AUSTIN GATT: Jiġifieri l-kelma "konsulent" hi wżata għax ġiet użata minnu, xejn aktar?

  IS-SUR JOSEPH M. GALEA:  Iva.

  ONOR. AUSTIN GATT:  Il-kumitat ma dehrlux li fit-terms of reference kellu...  

  IS-SUR JOSEPH M. GALEA:  Skond l-informazzjoni li għandi s-Sur Massimo qed isostni li huwa konsulent, pero' d-dokument tiegħu ma urihulniex.

  ONOR. AUSTIN GATT: L-appointment kemm tas-Sur Ellul kif ukoll tas-Sur Marsh, fuq il-kumitat, minn fejn jirriżulta?

  IS-SUR JOSEPH M. GALEA:  Waħda mir-rimarki serji ħafna li qed nagħmlu hija li meta jiġu appuntati l-kumitati dawn għandhom jiġu appuntati formalment bil-miktub, imma f'dan il-każ ma sibniex li huma bil-miktub.

  ONOR. AUSTIN GATT: La tas-Sur Ellul u lanqas tas-Sur Marsh?  Għax jien li niftakar taċ-chairman li ma kellkomx.  

  THE CHAIRMAN:  Is-Sur Carmel Tonna.

  IS-SUR CARMEL TONNA (Assistent Auditor General): Jekk niftakar tajjeb kien hemm minuta f'file mill-permanent secretary li ġie appuntat is-Sur Marsh. Dwar iċ-chairman assolutament ma sibna l-ebda korrispondenza li qed jiġi appuntat chairman.  

  ONOR. AUSTIN GATT:  Jiġifieri tas-Sur Ellul sibtu xi ħaġa?

  IS-SUR CARMEL TONNA:  Internal memo.

  ONOR. AUSTIN GATT:  Iffirmat minn min?

  IS-SUR CARMEL TONNA:  Iffirmat mill-Ministru.

  ONOR. AUSTIN GATT: Dehrilkom illi f'din l-investigazzjoni - hawnhekk ma jirriżultalix - wieħed kellu jinvestiga kif ingħataw il-kuntratti minn dan il-kumitat u kienx hemm breach ukoll f'dak ir-rigward?

  IS-SUR CARMEL TONNA:  L-għażla ta' l-artisti ġie diskuss fil-kumitat, kien sar qbil fil-kumitat u wara kienet saret laqgħa pubblika f'hotel fejn kien attenda anke l-ministru biex jiddiskutu s-serje ta' artisti li kienu se jieħdu sehem. Ma sibna xejn minuted dwar din il-laqgħa. Din kienet qisha laqgħa plenarja.  

  ONOR. AUSTIN GATT: Apparti l-ingaġġ ta' l-artisti per se, kien hemm numru ta' kuntratti li ngħataw bħal kuntratti għall-istage, għad-dawl, għall-publicity u minn jaf kemm kien hemm iktar.  Il-kumitat ma dehrlux li kellu jinvestiga jekk ġewx osservati r-regolamenti finanzjarji f'dan ir-rigward?

  IS-SUR CARMEL TONNA:  Dan huwa msemmi fir-rapport. Fil-fatt dwar in-nies li qed issemmi tal-park, dwal u media kienet ħarġet departmental tender.  

  ONOR. AUSTIN GATT:  Billi  wieħed mill-oġġettivi kien il-value for money, dan il-kumitat daħal f'dan l-aspett tal-value for money jew le?

  IS-SUR CARMEL TONNA: Iva, fil-fatt aħna qabbilna l-budget li r-rapport jgħid li "it surfaced sometime in June". Jiġfieri dan il-budget sibnih li ħareġ f'ittra bejn il-konsulent u l-permanent secretary u għalkemm ġie tard - kważi kienu diġa' bdew il-kunċerti - aħna rrelatajna l-ispiża reali ma' dan il-budget u għedna li l-mod ma kienx effiċjenti, kien hemm mismanagement u kien hemm ambjent li ma wassalx għal riżultat tajjeb. Meta għandek kampanja elettorali bilfors li jkollok dip fil-patrons imma wkoll għedna li kien hemm mismanagement fil-ġbir ta' flus ta' l-isponsors.

  ONOR. GEORGE PULLICINO: Fil-fatt minn din l-investigazzjoni rriżulta min kien li ssuġġerixxa li jinġiebu dawn il-gruppi?

  IS-SUR CARMEL TONNA: Jiena ma niftakarx eżatt imma nassumi li l-consultant kien fattur importanti dwar l-għażla. M'inix qed ngħid li jien korrett eżatt, għax ma niftakarx dawn id-dettalji, biss ir-rapport tagħna ma kienx qed jidħol f'dawn id-dettalji.

  ONOR. GEORGE PULLICINO: Jien qed insemmi dan il-fatt għax meta dan il-kumitat kien talab lill-Awditur Ġenerali jinvestiga aktar, waħda mill-affarijiet li jien kont issollevajt  kienet proprju kopja ta' ittra li fiha kien hemm anke notamenti 

 ta' l-ex prim ministru. Din kienet ittra li s-Sur Massimo Ellul kien kiteb lill-Prim Ministru ta' dak iż-żmien jgħidlu li l-ministru Charles Buhagiar ma żammx kelmtu għall-programm ta' gruppi li kellhom jagħmlu sensiela ta' kunċerti fil-ftuħ tal-proġett ta' Buġibba. Effettivament jirriżulta - għallinqas minn dak li hemm fl-ittra - li kienu mbagħad dawn l-istess gruppi li daqqew fis-sensiela ta' kunċerti f'Ta' Qali. Jiena għalhekk qed nistaqsi jekk jirriżultax min għamel is-suġġeriment. Dan kien il-konsulent innifsu li kien diġa' għamel it-tentattivi biex dawn iġibhom qabel u saħansitra kiteb lill-Prim Ministru fejn kien qal li hu kien diġa' għamel il-kuntratti ma' dawk il-kantanti. Jew dan ġie mitlub biex jagħmel dawn il-kuntratti?  

    IS-SUR CARMEL TONNA:  Aħna ma dħalniex fil kwestjoni dwar kunċerti li kellhom isiru qabel f'post ieħor, jiġifieri l-ittra ma nafx biha lanqas u ma naħsibx li hija rilevanti għal dan il-każ. Li naf hu li l-kumitat iddiskuta l-għażla ta' l-artisti u probabbilment is-Sur Massimo Ellul kellu n-know-how ta' dan it-tip ta' xogħol. Jiena ma nafx jekk saritx għażla tajba jew le għax assolutament ma nifhem xejn fil-mużika. 

  ONOR. GEORGE PULLICINO: Il-problema li lanqas jien ma tantx nifhem fil-mużika.  Jiena u l-Onor. Gatt inħossu li hemm  toqba fir-rapport minħabba l-fatt li l-ex ministru Charles Buhagiar ma ġiex mitlub jgħid x'kien l-involviment tiegħu f'din kollha. 

  IS-SUR CARMEL TONNA: Fir-rapport jingħad ukoll li l-ministru ta l-approval tiegħu għal pjan ta' tliet snin u l-approval tiegħu għall-kunċert. Il-Ministru ma ta l-ebda garanzija. Fil-fatt ir-riskju kollu ta' l-overdraft kienet qed tiġi meħuda minn Massimo Ellul. Kieku ma sarx il-ħlas min-naħa ta' l-uffiċjali pubbliċi fuq dak il-kont, kieku ir-riskju kien jieħdu kollu Massimo Ellul.  Il-ministru m'għamel l-ebda garanzija u ma l-ebda ordni ta' ipoteka jew xi ħaġa simili.  

  ONOR. GEORGE PULLICINO: Imma dan kif jirriżulta ġaladarba l-ex ministru ma ġiex intervistat? Effettivament ħadd ma staqsieh jekk tax xi ordni, għax f'dan il-kumitat saħansitra kien hemm min qal li waslitlu l-ordni biex jagħmel hekk. Effettivament ukoll minn din l-ittra li nstabet bin-notamenti ta' l-ex prim minstru fuqha, jirriżulta li l-istorja kienet inbdiet ferm qabel saru l-kunċerti f'Ta' Qali u għalhekk fl-opinjoni tiegħi kien ikun jagħmel sens li wieħed jintervista lill-ministru ħalli jkun jaf kif oriġinat l-istorja kollha ta' dawn il-kunċerti. Naħseb li dak kien il-genesis tagħha, għallinqas minn dak li kkonkludejt jiena minn din l-ittra li nstabet. Il-kunċerti kienu se jsiru Buġibba, għal xi raġuni ma sarux u mbagħad faqqsu f'Ta' Qali!  

  IS-SUR CARMEL TONNA: Jiena li naf - u dan off the record għax m'għandix x'naqsam ma' dan ir-rapport - hu li ta' Buġibba kienet attivita' oħra li saret żmien qabel biex jagħmlu launching ta' l-upgrading ta' Buġibba. Il-kunċerti kienu kompletament xi ħaġa differenti.  Issa x'arranġamenti saru bejn Massimo Ellul u membri oħra fil-politika jew tal-Gvern ma nistax ngħid u ma kienx kompitu tiegħi li nidħol fih f'dan ir-rapport.  U li l-ministru ħa dawn id-deċiżjonijiet jiena ġibtha mill-evidenza taċ-chairman u tal-konsulent li esprimew b'mod espliċitu li kien hemm l-approval tal-ministru.

  ONOR. AUSTIN GATT: Jiġifieri jekk qed nifhmek sew il-konsulent qallek li l-ministru approvalu li jonfoq dawk il-flus?  

  IS-SUR CARMEL TONNA: Il-konsulent qal li l-ministru approva l-pjan u approva l-kunċerti. Jiena għedt li kien hemm three-year plan bi spiża ta' xi Lm161,000 għas-sena 1998 u għedt li f'Ġunju deher budget ieħor li kien qed juri stima ta' xi ħaġa fuq il-Lm200,000. Issa jiena m'inix qed ngħid il-ministru approvax jew le, biss fit-three year plan kienu qed isostnu li dan il-proġett kien se jiffinanzja lilu nnifsu, jiġifieri mhux suppost kellhom jintefqu flus mill-Fond Konsolidat u għalhekk infetaħ below the line account.  

  ONOR. AUSTIN GATT:  Matul l-investigazzjoni tiegħek irriżultalek at which point bdew jindunaw li għandhom bżonn overdraft facilities?  

  IS-SUR CARMEL TONNA: Iva. Huma mill-ewwel kienu qegħdin jgħidu li għandhom deficit għal dan il-kunċert li kien se jkun ta' Lm50,000. Is-sena 1998 kienet se tkun id-do or die year għal dan il-plan ta' Ta' Qali u eventwalment l-attivitajiet l-oħra li kienu se jsiru fl-1999 kienu se jagħmlu tajjeb għal dan id-deficit.  Imbagħad il-pjan kien li Ta' Qali jibda jintuża wkoll mill-privat biex itella' dak il-pjan li kien oriġina l-konsulent.  

  ONOR. GEORGE PULLICINO:  Peress li anke l-kumitat investiga l-value for money, xtaqt nistaqsi jekk il-kumitat investigax anke d-deċiżjoni oriġinali ta' mil-liema voti jitħallsu l-kunċerti.  F'dan il-kumitat issemma' l-fatt illi kien hemm vot kapitali tal-ministeru ta' l-ambjent li kien intiż sabiex issir tinda biex jiġi msaqqaf it-teatru ta' Ta' Qali u minkejja l-oġġezzjoni bil-miktub tad-direttur ġenerali ta' l-estate mangement, il-perit John Sciberras, li wkoll deher quddiem dan il-kumitat, effettivament kien jidher - u hekk intqal f'dan il-kumitat - li kien hemm deċiżjoni politika illi dawk il-flus taħt jintużaw għal dawn il-kunċerti.  Il-kumitat li nvestiga bħala follow-up ta' dan li ġie diskuss, daħal fi kwestjoni ta' jekk effettivament kienx hemm value for money jew forsi allura wieħed kien jikkonkludi illi aħjar saret it-tinda għax konna għallinqas nistkennu?

  IS-SUR CARMEL TONNA: Aħna ddeċidejna li dawn il-kunċerti ma kinux effiċjenti u żgur inqas effettivi għax la marru biżżejjed nies u lanqas tellgħu biżżejjed sponsors. Biss waħda mill-konklużjonijiet tagħna hija li iva, kienu ġew trasferiti flus mill-fondi kapitali u għamilniha ċara anke fir-rapport li din kienet responsabbilta' tal-permanent secretary. Dan ħa u aċċetta din ir-responsabbilta', jiġifieri m'huwiex qiegħed jiċċalinġjaha u qal li skond hu kien fl-aħjar interess tal-Gvern li jagħlaq l-overdraft account u allura uża l-flus tat-tinda li kien qed jgħid li sa dak iż-żmien kienu għadhom m'humiex committed biex jagħlaq dan il-kont. Din kienet deċiżjoni tiegħu u semmejniha fir-rapport.

  ONOR. AUSTIN GATT: Pero' d-deċiżjoni oriġinali li jintuża kont flok ieħor... (Interruzzjonijiet) Jiġifieri sar budget u bdew jintefqu l-flus. Ma kienx hemm approval biex jieħdu overdraft mill-Mid-Med.  Il-finanzjament attwali fejn beda jsir?

  IS-SUR CARMEL TONNA:  Il-finanzjament suppost kellu jsir minn below the line account billi jiġu trasferiti mit-treasury clearance fund xi flus sakemm jagħmlu tajjeb għalihom.  Il-problema nqalgħet meta kien hemm bżonn ta' advanced payment u l-Gvern ma kienx lest iħallas għal servizzi qabel ma jeħodhom. Hemmhekk ġie l-bżonn ta' l-overdraft account u hemmhekk bdew isiru l-iżbalji proċedurali. Intużaw l-overdraft facilities - u l-bank assolutament ħa r-riskju tiegħu. Fil-bidu bdejna niddibattu dwar għandniex ngħajtu lill-branch manager. Il-bank isellef il-flus u jagħmel il-qliegħ minnhom, dan jieħu r-riskju hu u ma jidhirlix li kiser xi proċedura tal-Gvern. Għalhekk ma għajjatnilux liċ-bank manager, għax kien beyond our interest.

  THE CHAIRMAN:  Jiena kont se nappella biex jekk jista' jkun naslu għal tmiem il-laqgħa tal-lum, biss ovvjament jekk tħossu li għandna nkomplu jiena nissuġġerixxi li flok inkomplu bħal-lum ħmistax, inkomplu bħal-lum ġimgħa. Hawn aktar interventi li forsi tħossu li għandhom isiru llum stess? (Onor. Membri: No) Nirringrazzjakom. Il-Kumitat huwa aġġornat għal nhar l-Erbgħa, 22 ta' Marzu, 2000 b'din l-agenda: 

1.  Minuti, u

2. Follow up report ta' l-Awditur dwar kunċerti organizzati mit-Ta' Qali National Park Committee fl-1998 (kontinwazzjoni).

Fis-8.27 p.m. il-Kumitat aġġorna għat-22 ta' Marzu, 2000.

